
Мэты і задачы: садзейнічаць актуалізацыі ведаў вучняў аб прыметніку як
часціне мовы, разрадах прыметнікаў, формах ступеней параўнання прыметнікаў;
развіваць уменне ўтвараць, ужываць і адрозніваць формы ступеней параўнання
прыметнікаў, утвараць ад дадзеных прыметнікаў формы ступеней параўнання
якасных прыметнікаў і прыналежныя прыметнікі паводле марфалагічных нормаў;
выхоўваць любоў да роднай мовы, пачуццё беражлівых адносін да моўнага
матэрыялу, павышаць агульную маўленчую культуру вучняў.
Тып: урок паўтарэння і падагульнення
Ход урока
І. Арганізацыйны момант.
ІІ. Паведамленне тэмы, пастаноўка мэт і задач урока.
Сённяшні ўрок прысвечаны паўтарэнню марфалагічных асаблівасцей
прыметніка, утварэнню формаў ступеней параўнання і правільнаму ўжыванню іх у
маўленні. Падумайце, якія найбольш складаныя правілы мы будзем паўтараць.
(наша задача – паглыбіць набытыя веды, паўтарыць і падагульніць ужо вядомае)
ІІІ. Уступнае слова настаўніка.
Кожны дзень мы выкарыстоўваем дзясяткі прыметнікаў: добрая ўсмешка,
вясёлы настрой, мілыя сябры, сонечнае надвор’е і г.д. А ці так добра ведаем, што
такое прыметнік? Адшукайце іх у вершы Яўгеніі Янішчыц “Мова”
Яўгенія Янішчыц «Мова»
Чую тваю жаўруковую музыку Данеслі да нас цябе, родную, цёплую,
У скошаных травах мурожных. Жывую і непаўторную.
Мова! Як сонца маё беларускае, І калі ты мяне толькі паклікаеш,
Ты свецішся словам кожным. Памру за цябе без енку.
Цябе і заворвалі і закопвалі. Нашу я любоў да цябе вялікую
І ўсё ж нашы продкі праз гора У сэрцы сваім маленькім.
Мурог – 1. Сухадольная трава высокай кармавой якасці. 2. Сена з такой
травы.
Што такое прыметнік? (часціна мовы, якая абазначае прымету прадмета і
адказвае на пытанні які? якая? якое? якія? чый? чыя? чыё? чые?)
Якую ролю ў мове адыгрываюць прыметнікі? (яны дакладна, ярка і
вобразна апісваюць прадмет (апісальная роля), выдзяляюць прадмет з шэрага іншых
(выдзяляльная роля), даюць ацэнку таму ці іншаму прадмету (ацэначная роля).
ІV. Паглыбленае паўтарэнне, замацаванне на практыцы. 
1. Разрады прыметнікаў.
Якія разрады прыметнікаў вы ведаеце? Прывядзіце прыклады (дадатак 1).
Выканайце, калі ласка, заданне на вызначэнне разрадаў прыметнікаў.
Заданне 1.
Вызначце разрады прыметнікаў.
Добры чалавек, залатыя паясы, воўчы хвост, зялёныя лісты, друкарскі цэх,
жалезная воля, матчына хусцінка, каменны будынак, курчавы хлопчык, цётчыны
словы, звонкі зычны, тэатральны сезон, цёплае лета, леснікоў план.
А цяпер праверце, ці правільна вы выканалі заданне. Пастаўце сабе адзнаку ў ліст
самакантролю (1 памылка – 8 балаў, 2 памылкі – 7 балаў, 3 памылкі – 6 балаў …)
2. Якасныя прыметнікі маюць формы ступеней параўнання. (табліца практ.
171)
Карыстаючыся табліцамі, раскажыце, як утвараюцца ступені параўнання якасных
прыметнікаў.
Каб наша мова была правільная, неабходна ведаць, як ужываць прыметнікі ў
формах ступеней параўнання. Вуснае заданне. Знайдзіце і назавіце якасныя
прыметнікі, выкарыстаныя ў прыведзеных сказах. Вызначце, дзе магчыма, формы
ступеней параўнання, карыстаючыся табліцай.
Заданне 2.
Назавіце якасныя прыметнікі. Вызначце формы ступеней параўнання (дзе магчыма).
1) Бацька мілы, матка міла, дзяўчына мілейшая.
2) Прырода – найцікавейшая кніга, якая разгорнута прад вачамі кожнага з нас.
3) Новых сяброў набывай, а старых не забывай.
4) Наўрад каб ты аказаўся разумнейшы, калі робіш насуперак іншым.
5) Мова продкаў нашых і нашчадкаў – шэпт дубровы і пчаліны звон, нам цябе
ласкава і ашчадна спазнаваць ажно да скону дзён.
6) Самы светлы талент – дабрата.
7) Мова – гэта душа нацыянальная народа: калі ёсць такая душа, то ёсць і
гаспадар яе – гэта сам народ…
8) Толькі ажыццяўляючы свае лепшыя мары, чалавецтва рухаецца наперад.
9) Самая страшная рэч – абыякавасць. Калі з ёй не змагацца, яна, як багна, можа
загубіць любога чалавека.
10) Няма людзей менш дапытлівых, чым тыя, каторыя нічога не ведаюць.
Наступнае заданне - на ўважлівасць. Трэба знайсці і выправіць памылкі ва ўжыванні
формаў ступеней параўнання прыметнікаў.
Заданне 3. У наступных сказах выпраўце памылкі пры стварэнні і ўжыванні формаў
ступеней параўнання прыметнікаў.
1.Волава цяжэй жалеза. 2. Унук для Людмілы быў самым найдаражэйшым
чалавекам. 3. На свеце больш лепшага кутка няма, як наша Беларусь. 4. Пахвала
маці была для мяне самай найважнейшай узнагародай. 5. Людская ўвага даражэй за
ўсё на свеце.
Адказы:
1. Волава цяжэйшае за жалеза.
2. Унук для Людмілы быў самым дарагім чалавекам.
3. На свеце лепшага кутка няма, як наша Беларусь.
4. Пахвала маці была для мяне найвышэйшай (самай высокай) узнагародай.
5. Людская ўвага дарадэйшая за ўсё на свеце.
Абмяняйцеся сшыткамі з суседам па парце. Пасля праверкі задання вучні
выстаўляюць атрыманую адзнаку ў ліст кантролю. (за кожны правільна пабудаваны
сказ – 2 балы).
3. Фізкультхвілінка.
4. Арфаграфічная хвілінка.
Утварыце ад назоўнікаў прыметнікі пры дапамозе суфікса –ск-.
Брат – брацкі, ткач – ткацкі, снежань – снежаньскі, восень – восеньскі, Смаргонь –
смаргонскі, беларус – беларускі, таварыш – таварыскі, француз – французскі, турак
– турэцкі, сусед – суседскі, горад – гарадскі.
5. Выкананне задання.
Перад вамі наступнае заданне. Практ. 176. запішыце словазлучэнні, выбіраючы з
дужак прыметнікі, утвораныя ў адпаведнасці з нормамі беларускай літаратурнай
мовы.
(Дзядулеў/дзядулін) падарунак, (Колеў/Колін) веласіпед, (Наташаў/Наташын) брат,
(Андрэева/Андрэіна) лодка, (Сцёпкава/Сцёпчына) куртка, (Васеў/Васін) рукзак.
Вучні выстаўляюць сабе адзнаку ў ліст самакантролю (усё правільна – 10 балаў, 1
памылка – 8 балаў, 2 памылкі – 7 балаў, 3 памылкі – 6 балаў …)
                                                                                                                                                                                                                                                                                                                                                                                                                                         
Марфалагічны разбор прыметнікаў
________________ - прыметнік, пач.ф. - ______________; якасны, адносны ці
прыналежны, поўная ці кароткая форма,
_____________форма_____________ступені параўнання; дапасуецца да
назоўніка ў форме ______ ліку, _______ роду, ______склону; у сказе з’яўляецца
_______________.
Для падагульнення ўсяго таго, што мы паўтарылі на ўроку, будзем выконваць
марфалагічны разбор прыметнікаў. Вам прапанаваны крылатыя выслоўі з твораў
Аркадзя Куляшова. Працуем па варыянтах. Зрабіце марфалагічны разбор
прыметнікаў (І варыянт – выдзеленых курсівам, ІІ варыянт – падкрэсленых)
Крылатыя выслоўі з твораў
Аркадзя Куляшова
Карандаш снуе, як ткач
На машыне ткацкай,
Ніткі страт, радкі няўдач,
Слёзы ўдоў і сірат плач
Над магілай брацкай. (“Далёка да акіяна”)
Сярод сясцёр вясёлых
Яна ў бары расла,
Вышэйшаю між ёлак,
Гучнейшаю была. (“Прыгоды цымбал”)
Ад заняткаў вольныя,
Лета дні цяклі.
Сціхлі класы школьныя,
Як без пчол вуллі. (“Далёка да акіяна”)
Памяняйцеся сшыткамі з суседам па парце і праверце выкананае заданне.
Вучні выстаўляюць сабе адзнаку ў ліст самакантролю. Крытэрыі такія, як у першым
заданні (1 памылка – 8 балаў, 2 памылкі – 7 балаў, 3 памылкі – 6 балаў…)
V. Падагульненне і сістэматызацыя вывучанага.
Выкананне тэста для самаправеркі.
Адказы: А1 – 1,2,4; А2 – 2, 3, 5; А3 – 1, 2, 3; А4 – 2,3, 5; А5 – 1, 4, 5; А6 – 3; В1 –
найдабрэйшы; В2 – птушыны; В3 – ніжэйшы за левы; В4 – Алёшава, Сцёпкава.
VІ. Дамашняе заданне. Паўтарыць тэму, падабраць верш на тэму прыроды, у якім
выкарыстоўваюцца прыметнікі (запісаць), выканаць марфалагічны разбор трох
прыметнікаў.
Параграф 26-27, практ. 172, практ. 177.
VІІ. Рэфлексія.
Тэст для самаправеркі на тэму “Прыметнік”
А1. Адзначце прыметнікі, якія ўтвараюць ступені параўнання:
1. разумны; 4. хітры;
2. цвёрды; 5. крэмавы.
3. вусаты;
А2. Адзначце сказы, дзе правільна ўтвораны формы ступеней параўнання
прыметнікаў.
1. Ён падумаў, што гэта будзе больш карацейшая дарога.
2. Раніцай грыбы самыя моцныя і свежыя.
3. Шчасце гэтага лета было самае вялікае шчасце іх жыцця.
4. Няма пачуцця мацней за каханне.
5. Найвышэйшая ўлада на свеце – матчына.
А3. Адзначце сказы з граматычнымі памылкамі.
1. Сястра старэйшая Пецю на два гады.
2. Добрая слава самая даражэйшая за багацце.
3. У вёсцы быў калісьці чалавек, вышэй за ўсіх ростам.
4. І найцяжэйшыя раны ў чалавечай душы загойваюцца.
5. Далёкі захад пераліваўся найтанчэйшымі адценнямі фарбаў.
А4. Адзначце словазлучэнні, у якіх ёсць адносныя прыметнікі:
1. ясная раніца; 4. залатыя рукі;
2. залаты пярсцёнак; 5. вясновая раніца.
3. ліцэйскі двор;
А5. Адзначце словазлучэнні, у якіх прыналежныя прыметнікі ўтвораны правільна:
1. матчыны рукі; 4. Сашава паліто (хлопчык);
2. бабулевы акуляры; 5. Алесеў сябар.
3. Пецін бацька;
А6. Устанавіце адпаведнасць паміж прыметнікам у словазлучэнні і яго разрадам.
Адзначце нумар правільнага адказу.
А) Матчына хусцінка; 1) Якасны;
Б) вясновая раніца; 2) адносны;
В) звонкі зычны; 3) прыналежны;
Г) паэтычная назва; 4) якасны, ужыты ў значэнні адноснага;
Д) родныя краявіды; 5) адносны, ужыты ў значэнні якаснага.
1) А4Б5В1Г3Д2; 2) А1Б4В5Г2Д3; 3) А3Б2В4Г5Д1; 4) А5Б1В3Г4Д2; 5)
а2Б3В4Г1Д5.
В1. Запішыце прыметнік “добры” ў простай форме найвышэйшай ступені
параўнання.
В2. Утварыце ад назоўніка “птушка” прыналежны прыметнік і запішыце яго ў
пачатковай форме.
В3. Знайдзіце сказ з памылкай ва ўжыванні формы ступені параўнаня прыметніка.
Запішыце спалучэнне правільна.
1. Няма на свеце прыгажэйшага і мілейшага краю, чым той, дзе ты нарадзіўся.
2. А найпрыгажэйшае лісце бывае восенню на асінах.
3. Андрэй быў куды меншы за мяне ростам.
4. У быка правы бок ніжэй левага.
5. Час – найлепшы лекар.
В4. Знайдзіце словазлучэнні, у якіх няправільна ўтвораны прыналежныя
прыметнікі. Запішыце правільную форму прыметнікаў.
1. Ігараў дзённік; 4. буслава гняздо;
2. Алёшыва жыццё;
